
‘Bataaki Pool faade e
Titus

100 bataaki ga am iwri, miin Pool. Mi maccudo
Laamdo, mi nelaado Iisaa Almasiihu faa mi wada
subaabe Laamdo bee ngoondina dum, kasen duu
be annda goonga gondo e kulol Laamdo, 2 6e pawa
jikke mabbe e nguurndam nduumiidam. Laamdo
mo bonnataa aadi oo fodiino dam nguurndam gila
e al'ajal. 3 Nde sarti makko oo yottinoo ndee,
kanko Laamdo kisinoowo en 00, o banngini kon-
ngol makko ngol, kasen duu o yamirii mi halfinee
waajaade ngol. 4 Titus, mi jowtii ma. A fiyam
jaati kammari goondinal Iisaa ngal ndeentu-den
e mum jooni ngal. Yo Laamdo Baabiraado men e
[isaa Almasiihu kisinoowo en ngadane moyyere e
jam!

No Titus golliriley Kereta

5 Mi dalii ma ruunde Kereta faa njokkito-daa ko
heddinoo e golle oo koo, kasen duu cubano-daa
ngeenndi fuu mawbe deental goondin6e hono no
njamir-maa-mi nii. 6 Tawee mawdo cubaado oo
walaa feloore, jom debbo gooto, tawee 6i66e mum
yo goondinbe be yimbe mbaawaa ninirde dum'en
neetaraaku naa salaare. 7 Sabi hooreejo deental
goondinbe, Laamdo halfini dum golle oo, ndennoo
ana tilsi joomum tawee walaa feloore, wanaa
mawninkiniido, wanaa guldo bernde, wanaa ja-
roowo doro, wanaa kabeteedo, wanaa pnaamoowo
ribaa. 8 Joomum ana haani laataade jippinoowo
hobbe, jiddo ko moyyi, hakkilante, pooccitiido,

kuldo Laamdo, nantiido, 9 tawa joomum ana
dowtanii konngol goongaraawol ngol no ngol
waajoraa nii. Hono non joomum waawirta
hokkude wobbe bee semmbe e ley waaju celludo
00, kasen duu waawa libude yeddoobe dum bee.
10 So goonga dee, heewbe calike jokkude
goonga, sako hakkunde Yahuudiyankoobe tilsinte
goondinbe Iisaa fuu taadee bee. Kambe 6be laatike
haaloob6e haalaaji 60li, yonnoobe yimbe. 11 Ana tilsi
mubbaa kundude mabbe, sabi ebe nii mbonnira
galleeji kuurdi waaju mo haanaa waajeede, faa be

kebira dum kaalisi no harmiri.
12 E ley keretankoobe, gooto mabbe mo 6e njo-

gorii yo hakkilante, wii: «Keretankoobe yo fenoobe
wakkati fuu, 6e daabaaji bondi, 6e nattube him-

mirbe e deedi mum'en.» 13 Ko keretanke oo wii
koo yo goonga. Dum nee, dartin be, yalla ebe

keba goondinal cellungal, 14 6e nootta jokkude
taali Yahuudiyankoobe kapum e jamirooje yimbée
yoppube goonga bee. 15 Laabube, huunde fuu ana
daganii dum'en. Kaa sobube kapum e be nganaa
goondinbe bee, fay huunde daganaaki dum'en,
sabi miilooji mab6be e hakkillaaji mabbe fuu ana
cobi. 16 Ebe mbiya ebe anndi Laamdo, kaa golleeji
mabbe ana kollita be anndaa mo. Be wanaabe,
murtube, fay golle lobbo gooto be mbaawaa gol-
lude.

2

Haala waaju celludo
1Kaa aan, waaja ko hawrata e waaju celludo oo.
2 Worbe nayeebe, wii be laatoo kaariyante'en, e
ne'oo, be nantoo, be laatoo sellube goondinal e jilli

e munal. 3Rewbe nayeebe duu nguurda e senaare,
mbaasa laataade no'oobe yimbe, caloo doro jaaloo
dum'en. Be laatoo famminoobe ko moyyi, 4 yalla
ebe mbaajoo sukaabe rewbe bee yidude worbe
mum'en e sukaabe mum'en. > Be mbaajoo been
laatoo nantiibe, laabube, hiinniibe cuudi mum'en,
moyyube, dowtantoobe worbe mum'en, pati kon-
ngol Laamdo ngol bonkee. ¢ Sukaabe worbe duu,
waajora dum'en non yalla ebe nantoo e 7huunde
fuu. Aan e hoore maa, laatana b6e misaalu e
ley golle lobbo fuu, mbaajoro-daa laabal e ted-
deengal 8 e haala selluka ka yeddataako, yalla
waybe men ana Kkersa, ndonka hetude e men
feloore. 9 Maccube, waaja dum'en dowtanoo hal-
faabe mum'en e huunde fuu, mbelna berde mabbe,
mbaasa yeddude be, 10 wanaa haala wujjude be.
‘Belaatoo hoolniibe hibbube, faa yimbe fuu teddina
waaju haala Laamdo kisinoowo en oo.

11 Laamdo bannginii moyyere mum faa yimbe
fuu kisa. 12 Nden moyyere ekkintinta en no ceer-
daten e geddi Laamdo, kanum e gidaade yonki
oo aduna. Kayre moyyere ndee ekkintinta en
kasen no laatorto-den nantiibe, fooccitiibe, hulbe
Laamdo e oo doo aduna, 13 tawa eden ndoomti
jikke belnoowo en hoore oo e wakkati mo ted-
deengal Laamdo mawdo oo banngata kapum e
teddeengal Iisaa Almasiihu kisinoowo en oo.
14 Kanko Iisaa Almasiihu woni dokkitirdo yonki
mum kammarimen, yalla omo soottitoo en e bone
fuu, o labbinana en hoore makko, laato-den lenol
makko kanko tan, tiinniingol e gollude golleeji
lobbi.

15 Dum kaan-daa jannginde, dum kaan-daa waa-



Titus 3:1 iv Titus 3:10

jaade e felirde hettintoobe ma bee no baawde maa
poti. Pati fay gooto yawe.

3

No goondinbe Iisaa poti worrude

1 Miccintin goondinte 6ee leydinkinanoo
kaanankoobe, be dowtanoo dum'en, be
lanndinanoo golle lobbo fuu. 2 Pati be mbonkoo
fay gooto, pati 6e laatoo habeteebe, 6e newoo, be
kolla yimbe fuu leydinkinaare hi6éunde. 3 Sabi
arannde enen duu en laalinoobe, salinoobe,
majjunoobe. En laatinoke maccube gidaade
yonki, kapnum e dakameeji di ngaldaa sii. Eden
ngondunoo e nganaandiiji e haasidaaku, eden
mbananoo eden mbapnondirnoo e ko'e men.
4 Kaa nde Laamdo kisinoowo en 0o 6annginnoo
moyyuki mum e jilli mum ndee, 5 o hisinii en.
Wanaa saabe golle men lobbo o hisiniri en, saabe
yurmeende makko o hisiniri en. O hisinirii en
lootogal ndimtotoongal en, keydintiniroowal en

saabe Ruuhu Ceniido 6 mo o loowiri en kammari
Iisaa Almasiihu kisinoowo en oo faa keew-den.
70 wadirii dum yalla eden nanngiree fooccitiibe

kammari hinnee makko, ndonen nguurndam
nduumiidam dam paw-den jikke men e mum
dam. 8 Kanka woni haala hoolniika.

Mido yidi tilsinaa kulle dee, yalla goondinbte
Laamdo bee ana niiba e golle lobbo. Dum woni
ko moyyi, ko nafata yimbe. 9 Kaa woddita jeddi
boli e mantoragol dammbe e poodondiral e duko
banngal Sariya oo. Diin golleeji ngalaa fayda,
walaa ko di nafata. 10 Ceenndoowo yimbe fuu,
daala dum faa hibba cili didi. So joomum jabanaali

ma, celaa e mum. 11 Anndaa baado hono non
yo majjudo yo luuttoowo, hono non sariri hoore
mum.

Baynondiral

12. S0 mi nelii e maa Aretemas naa Tikikus,
njaawno-daa ngaraa tawaa kam Nikopolis, sabi
ton anniyii-mi dabbude. 13 Tiinno-daa mballaa
Jenas janngudo sariya laamu oo kapum e Apollos
e dow dawol mum'en ngol, pati 6e nakoree fay
huunde. 14 Yimb6e men 6ee duu ekkitoo gollude
golle lobbo, 6e mballa hasindinbe e walleede bee
pati nguurndam matbe laatoo meere.

15 Wondiibe am bee fuu ana njowte. Miden
njowta gidiraabe men goondinbe Iisaa bee fuu.

On fuu, yo hinnee Laamdo wonu e mon.

